
ishonchli ravishda 24,1% ga yuqori boʻldi. Ammo nazoratga nisbatan yuqori boʻlishiga qaramay, 

alloksan diabetli kalamushlar qonida C–peptid miqdori intakt koʻrsatkichga nisbatan 7– va 14–

kunlari mos ravishda 20,6 va 19,4% ga past boʻldi. Davolashning 21–kunidagi C–peptid 

miqdorini intakt koʻrsatkichga nisbatan 5,7% ga pastligi statistik ishonchli boʻlmadi. Shu bilan 

birga tajribaning ushbu koʻrsatkichlari 50 mg/kg dozada polifenollar yigʻindisi kiritilgan 

koʻrsatkichlarga nisbatan solishtirilganda statistik jihatdan ishonchli boʻlmadi. 

Bisiklik pirimidinlar qatoridagi preparatlar tibbiyot amaliyotiga joriy etilgan ko‘plab 

vakillari mavjud bo‘lib, ushbu sinf birikmalari asosida viruslar, mikroblar, zamburug‘lar, 

shamollash va saraton kasalliklariga qarshi, shuningdek o‗simliklar uchun stimulyatorlar va 

pestitsidlar sifatida keng qo‗llanilib kelinmoqda. Oxirgi yillarda sil va saraton kasaliklarga qarshi 

qo‗llanilayotgan gifitinib, imatinib, erlatinib, afatinib kabi dori vositalarini bunga misol sifatida 

ko‗rsatish mumkin. Xususan, bunday tuzilishga ega bo‘lgan moddalar ko‘p miqdordagi 

biokimyoviy jarayonlarda ishtirok etadigan zararli moddalarining ingibitori sifatida keng 

qo‘llaniladi [1]. Ro‘yxatdan o‘tgan dorilar orasida amid bog‘ga ega birikmalarining bir qator 

ingibitorli hususiyatlari ma‘lum [2].  

Biz amalga oshirgan tadqiqotlarimiz davomida, o-aminobenzoy kislota va formamid 

ishtirokida xinazolin-4-on (98%) sintez qilishning samarali va qulay usuli amalga oshirilib 

miqdoriy unum bilan olishga erishildi. Olingan moddani piridinda P2S5 ishtrokida tionlandi. 

Etanolda qayta kristallanib ortiqcha moddalardan tozalanib benzopirimidin-4-tion (1a) va 

benzopirimidin-4-tiol (1b) tautomer mahsulotlar 96% da sintez qilindi. Olingan tautomer 

birikmalar benzil bromid bilan reaksiyaga kirishib S
4
-benzil: 4-(benziltio)benzopirimidin (2) va 

N
3
-benzil: 3-benzilbenzopirimidin-4(3H)-tion (3) sintez qilinib kolonkali xromatografiya 

yordamida ajratib olindi: 

 

 

 

Modda etanoldan qayta kristallanib tozalandi. Unum 97%, shundan 4-

(benziltio)benzopirimidin (2) 88%, 3-benzilbenzopirimidin-4(3H)-tion (3) 9% ni tashkil qildi. 

Sintez qilingan moddalarning tuzilishi fizik tadqiqot usullari (IQ-, 
1
H va 

13
C YaMR) yordamida 

aniqlandi. 

Hozirgi vaqtda  qo‗llanilayotgan turli biologik faol vositalarning, jumladan, 

farmatsevtik preparatlarning asosini sintetik geterohalqali birikmalar tashkil qiladi. Bunday 

birikmalar qatorida 1,3,4-tiadiazollar, ularning tio- va aminoanaloglari hosilalari aloxida o‗rin 

tutadilar. Amaliyotda ishlatilayotgan Atsetazolamid, Sulfametazol, Sefazolin, Atibepron kabi 

dori vositalari, hamda Etidibimuron va Butiuron gerbitsidlari 1,3,4-tiadiazol hosilalari asosida 

yaratilgan. Ushbu fikrlardan kelib chiqib, biz 2-amino-5-aril-1,3,4-tiadiazol 1,2 va ilgari 

sintez qilib olingan [1,2] 2-alkiltio-5-amino-1,3,4-tiadiazollarning 3,4 bir qator hosilalarini 

sintezini amalga oshirdik. Bunda 1,2 tiadiazollarni xlorchumoli kislotasining izo-butil efiri va 

aromatik aldegidlar bilan (i,ii-sharoitlarda) reaksiyalari olib borilib 2-N-izobutilkarbomat-5-

aril-1,3,4-tiadiazollar 5,6 hamda tegishli Shiff asoslari 7-10 sintez qilindi. 2-Alkiltio-5-amino-

1,3,4-tiadiazollarni 3,4 arilizotsionat va ariltioizotsionatlar bilan dimetilformamidda KOH 

ishtirokida xona haroratidagi (20-25
o
C) reaksiyalaridan maqsaddagi yangi 2-alkiltio-1,3,4-

tiadiazol-5-aril(tio)mochevinalar 11-14 yuqori unumlarda (72-88%) olindi: 

 

 

Sintez qilib olingan birikmalarning tuzilishi IQ-, 
1
H va 

13
C YaMR spektrlari,   hamda 

RTT natijalari bilan isbotlandi. Hozirgi vaqtda ushbu birikmalarning biologik faolliklari 

(pestitsidlik, antimikrob va boshq.) laboratoriya testlarida o‗rganilmoqda. 

Ushbu tadqiqot ishlari davlat byudjeti mablag‗lari hisobiga moliyalashtirilgan. 

